ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՄԱՅԻՍԻ 3-Ի N 519-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը
Նախագծի ընդունումը պայմանավորված է ՀՀ կառավարության 2017 թվականի դեկտեմբերի 28-ի N 1731-Ա որոշման պահանջների կատարման անհրաժեշտությամբ: 
Միաժամանակ այն պայմանավորված է ՀՀ կառավարության 2018 թվականի մայիսի 3-ի N 519-Ա որոշման մեջ ուղղումներ կատարելու և ՀՀ վարչապետի 2019 թվականի հունիսի 1-ի N 659-Լ որոշմանը համապատասխանեցնելու անհրաժեշտությամբ:
2. Ընթացիկ իրավիճակը և խնդիրները
ՀՀ կառավարության 2018 թվականի մայիսի 3-ի թիվ 519-Ա որոշման (այսուհետ՝ Որոշում) 2-րդ կետի կատարումն ապահովելու նպատակով Որոշման հավելվածում նշված ՀՀ Գեղարքունիքի մարզի Վաղաշեն համայնքի կողմից ներկայացված փաստաթղթերի ուսումնասիրությունից պարզվել է, որ Որոշման համար հիմք հանդիսացող hամայնքի ավագանու՝ 2018 թվականի փետրվարի 7-ի N 6-Ա որոշման մեջ նշված ՀՀ Գեղարքունիքի մարզի, Վաղաշեն համայնքի, Կամոյի խճուղի թիվ 34 հասցեում գտնվող Հայաստանի Հանրապետությանը նվիրաբերվող հողամասի մակերեսը չի համապատասխանում Որոշման hավելվածում նշված հողամասի մակերեսի թվի հետ, որն էլ առաջացրել է պայմանագրի կնքման անհնարինություն։ 
Ուստի անհրաժեշտություն է առաջացել Որոշման հավելվածի 2-րդ կետում կատարել համապատասխան ուղղում՝ հողամասի մակերեսը համապատասխանեցնել ավագանու որոշման մեջ նշված և Հայաստանի Հանրապետությանը նվիրաբերվող հողամասի մակերեսի հետ։ 
Միաժամանակ Որոշումն ուժի մեջ մտնելուց հետո ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի (այսուհետ՝ Կոմիտե) բնականոն և պատշաճ գործունեությունը՝ համայնքի հետ գույքի նվիրատվության մասին պայմանագրի կնքման գործընթացը, կարգավորելու նպատակով առաջարկվում է երկարացնել որոշման 2-րդ կետուվ սահմանված նվիրատվության պայմանագրի կնքման ժամկետը։
Հարկ է նշել, որ ՀՀ վարչապետի 2019 թվականի հունիսի 1-ի N 659-Լ որոշման հավելված 35-րդ կետի համաձայն Կոմիտեն հանդիսանում է ՀՀ տարածքային կառավարման և ենթակառուցվածքների նախարարության ենթակա պետական մարմին, հետևաբար անհրաժեշտություն է առաջացել Որոշման 1-ին և 2-րդ կետերում ևս կատարել համապատասխան փոփոխությունները:
3. Տվյալ բնագավառում իրականացվող քաղաքականությունը 
Նախագիծի ընդունմամբ բնագավառում գործող քաղաքականության փոփոխություն չի ակնկալվում:

4. Կարգավորման նպատակը և բնույթը
Նախագծի ընդունմամբ հնարավորություն կընձեռնվի ապահովել Որոշման պահանջի կատարումը՝ համապատասխանեցնելով համայնքի ավագանու կողմից ճշտված Հայաստանի Հանրապետությանը նվիրաբերվող հողամասի մակերսի հետ:
Միաժամանակ Նախագծի ընդունման նպատակն է ապահովել Կոմիտեի բնականոն և պատշաճ գործունեությունը՝ համայնքի հետ գույքի նվիրատվության մասին պայմանագրի կնքման գործընթացում: 
5. Նախագծի մշակման գործընթացում ներգրավված ինստիտուտները և անձինք

Իրավական ակտի նախագիծը մշակվել է ՀՀ էկոնոմիկայի նախարարության համապատսախան ստորաբաժանման կողմից։

6. Ակնկալվող արդյունք

Նախագծերի ընդունման արդյունքում ակնկալվում է ՀՀ կառավարության 2017 թվականի դեկտեմբերի 28-ի N 1731-Ա որոշմամբ սահմանված հավելվածների համապատասխանաբար 3-րդ կետերի պահանջների կատարման, Որոշման մեջ ուղղումների կատարման արդյունքում համայնքի հետ գույքի նվիրատվության մասին պայմանագրի կնքման ապահովումը, ինչպես նաև ՀՀ վարչապետի 2019 թվականի հունիսի 1-ի N 659-Լ որոշման հետ համապատասխանեցումը:   
Միաժամանակ նախագծի ընդունումը կնպաստի սննդամթերքի անվտանգության շղթայում բարձրորակ ծառայության մատուցմանը, հանդիսնալով հանրապետությունում պարտադիր սպանդանոցային մորթի անցման գործընթացի շղթայի կարգավորման առարկա:  
